
suechet äs eigens Daheime i Wohnigshautig 
 
 

Liebi Tierfründe                    
 
Das bin ig, d’Ruby bim Mittagsschläfli. Da tröim ig grad vo mim nöiie Daheime bi Dir. Ja, 
ig bi nämlech uf dr Suechi nach eme eigene Daheime. Warum? Ig bi e Finduchatz, niemer 
het mi i de letschte Mönet vermisst. Niemer, schtäut Öich vor, eifach niemer! Itze schriib 
ig das hier, villiicht chlappets denn mit eme eigene Daheime. Drum! 
 
Ig bi gschätzt uf 5 bis 12jährig, wärd i de nächschte Täg no kaschtriert, chippet u evt. 
Gimpft. U ig bi schtuberein. Ig ha wou einisch e Uufau gmacht, wiu: sy hei mi mit 
brochenem Bäcke gfunge. Das isch izwüsche operiert u ou mini Zähnli hei sy «saniert», 
itze isch aues guet. Ig bi FIV positiv,  das isch abr nur für angeri Chatze aaschteckend. 
U da ig liebr allei wär u mir ou d’Wohnig reicht, isch das cheis Problem. Dr Doc het ou no 
es Härzgrüsch feschtgschtäut, das muess mer eifach  lah beobachte, ig bruuch no chei 
Medis. 
 
Ig sueche es ruhigs, gmüetlechs Daheime bi liebi Lüüt, di wo mi tüend verwöhne u mit dene 
ig am liebschte de lieb Tag lang cha schmüsele. Ig liebe Schmüsele übr aues, ig wott immr 
u überau derbii si. Aus Einzelprinzessin, ohni Ching, Hung u Chatz, nur Du u ig. Mou, Du 
dörftisch ou zu zwöit sy. Auso Dir böidi u ig! Ig lieb mini Striicheleiheite u chönnt 
schtundelang mit Dir ufm Sofa höckle. Odr no bessr: uf Dim Schoss. Das isch min 
Lieblingsplatz. Wohnig mit gsicheretem Baukon reicht mir völlig, abr guet gsicheret, das 
muess er sy.  
 
Was meinsch, tätet mir zäme passe? Bisch Du villiicht pensioniert u ganz viu daheime? U 
chasch Du guet schtriichele? U wottsch Du mi uf Läbensziit verwöhne u lieb habe? Das 
wär’s! Denn müesset mir üs unbedingt lehre chenne. Ig wohne im Moment no z’Zürich/ZH, 
zügle abr gärn zu Dir, wo ou immr Du wohnsch. Mäud Di doch bitte ganz gly bi dr Sonja 
Ball. Sie het sich mir agno u suechet für mi das nöiie Plätzli. Ig tröime scho vo üs! 
 
 

Dini Ruby 

